
Vielros

cumpre cincuenta anos

EXETEER

En lembranzade Florendo Delgado Guriardn (FDG)

Ricardo Gurriaran

este ano cumprense cincuenta anos
da empresa editorial do exilio galego
madis lograda, Tanto polo seu contido
como pola sia presentacién. Vieiros, ainda que
sO botou catro niimeros a ria en case dez anos,
foi unha revista que tivo un gran impacto no noso
pais. Nas suas orixes estan os ourensans Luis Soto,
Carlos Velo, Elixio Rodriguez e Florencio Delgado
Gurriaran. Probablemente, os catro galegos de
México que mais fixeron polo labor cultural como
ferramenta politica. Atrds quedaban outras inicia-
tivas desde o Padroado da Cultura Galega, o seu
buque referencia, como as emisions de radio ou
outras diferentes edicidns, entre as que salienta-
mos a Presencia de Galicia en México (1954).
Estes catro exiliados, entre outros moitos, foron
dos que seguiron coa chama acesa para manter a
nosa identidade desde o Golfo.

Esta iniciativa, en principio, tratou de vincular
ao exilio con Galicia, coa mediacion do grupo de
Galaxia, en conexién con Francisco del Riego, que
era o embaixador en Galicia do proxecto. E co
grupo Brais Pinto de Madrid, por medio de Luis
Soto. Asi, deste xeito, no primeiro nimero, pode-
mos ver como as principais plumas galegas do
interior van colaborar neste proxecto editorial.

Florencio, que tifia unha personalidade alegre,
aberta e aglutinadora, desde a chegada que propi-
ciara o presidente Cardenas, non parou de ferver
propostas culturais integradoras. A utilizacién
do medio escrito como instrumento de loita foi
unha constante no valdeorrés; e a preocupacion
por integrar ao esfarelado exilio politico, mini-
fundista e enfrontado. Primeiramente foi a revista
Saudade (1942), Verba Galega nas Américas,



que agrupou ao galeguismo militante en torno
a este proxecto cultural, facéndoo extensivo ao
exilio galego tras atlantico espallado por toda
América e a plumas significadas como o poligra-
fo mexicano Alfonso Reyes e o poeta costarri-
cense Rafael Cardona, traducidos ao galego por

Florencio.
foi a sua responsable editorial, da man de Carlos
Velo, Caridad Mateos, Ramiro Isla, Xerman Rafio,
Andrés Valin, Ramén Cabanillas e Florencio, que
deron entrada a outras opciéns politicas con sen-
sibilidade galeguista, como os socialistas Porteiro
Vinas, Bua Rivas e Marcial Fernandez. Cun ton
“saudoso” de amplo espectro, tamén colaboraron:
Castelao, Seoane, Blanco Amor, Tobio, Alvarez
Gallego, entre outros galegos exiliados. Nesta ini-
ciativa, Florencio comeza a sUa proposta poética
creoula de mestizaxe musical, novidosa e Unica
entre o exilio galego: entre a rica musicalidade
expresiva de Galicia e México -“Noiturnoda noiva
jarocha” e “Rumba’-.

Ainda que tan s6 foron catro os numeros de
Saudade que sairon a rua, logo tivo unha segunda
andaina, chegados os anos cincuenta. Desta nova
volta percibimos que os galeguistas mexicanos exi-
liados tratan de tender pontes co interior ao incor-
poraren plumas senlleiras como Otero Pedrayo,
Cuevillas, Cunqueiro...

Mais non tardaron moito os galeguistas en plasmar
unha segunda operacién editorial de compromiso,

Nas orixes de Vieiros
estan os ourensans Luis
Soto, Carlos Velo, Elixio
Rodriguez e Florencio
DelgadoGurriaran.
Estes dous ultimos
aparecen na foto con
Ramoén Cabanillas fillo.

neste caso de moita relevancia como arma ideo-
I6xica de combate.Foi o senlleiro Cancioneiro da
loita galega (1943),onde se recollen os principais
poemas francéfobos e de denuncia da barbarie
franquista, que fixo Florencio, nun total de deza-
seis con diferentes pseudénimos(R. GURRIARAN,
1999: 197); a maiores de incorporar a outras plu-
mas galegas significadas como Ramén Cabanillas,
fillo, e Rey Baltar, por citar aos mais salientables.
Neste caso, a responsabilidade editorial fora do
Partido Galeguista con Florencio de coordenador
literario e corrector.

Poucos anos despois, Florencio foi galardoado
nun certame literario organizado pola Federacion
das Sociedades Galegas de Buenos Aires (1946),
en compania de Placido R. Castro e Luis Tobio.
Iniciaba unha nova faceta literaria: a traducién ao
galego de poetas consagrados. Para este premio
presentou trece traduciéns de poetas franceses
modernos.

No terreo estrictamente politico, FDG representou
ao Partido Galeguista na negociacion e redaccion
do pacto Galeuzca (1944) e estivo presente no
acto de tramitar o Estatuto de Galicia nas Cortes
Espafiolas de México, con Castelao 4 cabeza da
delegacién. Tamén formou parte da delegacién do
Consello de Galiza en México. A actividade politica
do galeguismo por non quedar atrds nos organis-
mos de representacion naquel tempo foi frenética,
coa colaboraciéon dos galegos mexicanos.



A achega de FDG para este
primeiro niumero foron
nove poemas mestizos,

o ultimo dedicado
a Ramon Cabanillas.

Xalism.

A Don Ramén Cabanillas,
mestre ¢ petrucio da lirica
galega de arastora, com
fonda venerazén ¢ agarimo.

Guadalaxara: —Nenas de fermosa cara.

A “Pérola do Qucidente”: —Nenas de ollar verdecente,
(milleiros de Melibeas— con feitizos de sereas).

Terra de enxoitas valgadas— de irtos dgaves inzadas,
(xurden, feros, dos terreos— para acoitelar aos ccos):
Agaves de seiva ardente —pai do “tequila”. Augardente
de moi esgrevia lifiaxe, —que ao sangue lle di carraxe.
Compre, pra o beberricare, —limén ¢ sal lle botare,

¢, gorenta que gorenta, —canta quen co'ele se quenta.

O “xarabe tapatio”, —ledo coma un rechouchio,
¢ unha danza rebuldeira, —parenta da muifieira.

E, un bailéo,

beilado, —e, cds pés repinicado.

As pernas das rapacifias —fan rendas de camariiias;
logo, xionllo no taboado, —o compaiieiro, arrufado,
ralba, co pé, a linda testa —pra lle pér o ramo 4 festa,
e, do van avencellados, —afistanse, namorados.

Tapatios, tapatias, —reloucan ds retesias. . .
O sangue férvelle 4 xente, —coitado de quen a emente!
Stpeto, estoupa a pistola, —pois seica se “arméu a bola™.

Desfeita pola liorta —esvaise, a festa, na porta;
56 fica un home tendido, novo heréi para un “corrido”,
¢ istas son bariles léndas, —de: “jAi, Xalisco, non te fendas!”

Nova Galicia (Guadalaxara, México) 1959

FLORENGID MANOEL DELGADD GURRIRRAN

A derrota do fascismo na Il Guerra Mundial non
conseguiu os resultados agardados polos exiliados
e aquelo que semellaba transitorio converteuse
en definitivo. Cada quen organizou a sua vida e
FDG casou e tratou de buscar un emprego estable,
tendo que trasladarse a Guadalajara (1951). Pouco
tempo antes comezara unha relacién epistolar co
galeguismo do interior, concretamente con Paco
del Riego, quen lle vai a explicar ao poeta val-
deorrés a inflexidon da accién politica do Partido
Galeguista en Galicia: unha fronte cultural para
defender a identidade e a lingua co abandono
da politica activa, centrada no labor de Galaxia
(1950), que estaba comandada polos restos da
militancia galeguista. Os poemas de FDG comezan
a aparecer nas publicaciéns galegas da rede que

21

controlan os “galaxios” e nos manuais literarios
que empezan a editarse na década dos cincuen-
ta: Couceiro Freijomil, Varela Jacome, Carballo
Calero e do propio del Riego. O punto de maxima
colaboracion vai ter lugar ao comezo dos sesenta,
cando FDG publica o seu segundo libro de poemas
“Galicia Infinda” (1963),da man da editorial vigue-
sa. Moi atras quedara “Bebedeira” (1934).

Florencio vai situarse nunha posicién de ponte
entre esta nova opcién, fortemente contestada
polos “transterrados”, e a organizacion politica do
galeguismo no exilio. As desavinzas entre os gale-
gosdo exilio mexicano foron patentes. Pese a isto,
seguiron xuntos na fronte cultural, de xeito uni-
tario. Primeiramente revitalizan Saudade (1952),



O segundonumero (1962) vai ver a incorporacion
de artistas graficos novos como Conde Corbal

e Xosé Luis de Dios. Na imaxe,

un dos gravados de Conde Corbal.



coa incorporacion a redaccion do comunista Luis
Soto e alguns socialistas como Marcial Fernandez,
que vai ser o seu primeiro director. Tamén contan
con colaboradores do interior nesta nova andai-
na: Pura Vazquez, Ben-Cho-Shey, a maiores dos
xa citados anteriormente. Significamos que no
numero sete (1953), dirixido por FDG, o editorial

foi dedicado ao peche de Galaxia pola censura
franquista. A revista estaba escrita totalmente en
galego, mesmoa publicidade. O grupo editor desta
revista foi o xermolo doutras empresas que virian

logo, pese as desavinzas. A Florencio, como cofe-
cedor do campo linguistico, sempre lle foron enco-
mendados os labores de traduccion, correccion e
coordinacion literaria.

Este grupo unitario vai emprender unha das
acciéns mais importantes dos galegos no exilio:

a constitucién do Padroado da Cultura Galega no
México (1953), do que van sair iniciativas moi sig—
nificadas, algunhas delas xa comentadas. En menos
dun ano contaron con mais de trescentos asocia-
dos. Mais os problemas de protagonismo persoal e
as diferencias politicas e ideoldxicas foron un freo
naquel tempo para levar a cabo calquera iniciativa.

A circunstancia de que FDG vivise en Guadalajara
tamén foi un atranco, pois el era un dos princi-
pais moderadores entre as diferentes faccions que
querian manexar o mando do temén; segundo
testemufiaron os seus amigos, el era o principal

aglutinante do Padroado, que nacera con vocacién

integradora, e quen mellor evitaba as opcions

exclusivistas. A xestion da empresa era moi difi-
cil, pois a presenza do anticomunismo visceral de
Roxelio Rodriguez de Bretafia, que era secretario
do PG en México, chocaba frontalmente co exce-
sivo afan dirixista de Soto, habil experto en “suc-
cionar” propostas cara os seus intereses. Cartas,
chamadas telefénicas e desprazamentos a capital

marcaron aqueles anos de fortes enfrontamentos
no seo do Padroado. Ainda que triunfara a lifa de
Soto, con Vazquez Humasqué na presidencia e o
tamén afin Carlos Velo na secretaria, o Padroado
seguiu camifando, non sen moitos problemas,
pois o Partido Galeguista quedara marxinado dos
cargos directivos. A correlacién de forzas corria a
favor do grupo de Soto e a sua tactica “entrista”.

No fondo, habia duas posturas diferenciadas, a do
PG, mais proxima aos galeguistas do interior, quen

tentaban de facer extensiva a proposta cultural
do Padroado cara ao resto da emigracion galega
non politica, co fin de atraelos, e contribuir de
xeito coordenado ao papel que xogaba Galaxia no
pais, apartidariamente; e a de Soto e o seu grupo
filocomunista, quen tifian a intencion de crear un
partido galeguista marxista, como logo se veria,
que tentaban de “empurrar” de calquera proxecto
cara a posturas mais marcadas politicamente, de
axitacién, con caracter mobilizador.

En 1957vaise poner en marcha o grande proxecto
de Vieiros. Florencio vai ser codirector, en com-
pafiia de Velo e Soto, nos dous primeiros nameros
-1959e 1962-;para, logo, no terceiro ser substitui-
do por José Caridad Mateos (1965). As desavinzas
materializaronse, mesmo chegaron ao extremo de
celebrar o Dia de Galicia por separado, circuns-
tancia que se vira “agravada’ porque o grupo de
Soto hon quixo conmemorar, en exclusiva, o Dia
das Letras Galegas (1963), por ser iniciativa do
interior. Tamén os desencontros na lina editorial
fixeron que o PG se apartase de Vieiros. A guerra
ideoloxica no Padroado estabaservida, e aruptura,
pese aos esforzos unitarios e integradores de FDG,
desde Guadalajara, foi unha realidade temporal.
O grupo comunista de Soto, seguindo a tactica
de copar instancias de intervencién, tamén deu
a batalla por revitalizar o Consello de Galiza, en
1964, con Velo de delegado en México, logo de
que os comunistas galegos en Arxentina fixeran
0 mesmo. Nese mesmo ano vaise crear a Union
do Pobo Galego en Santiago. Para a sua implanta-
cién empregouse o ficheiro de Vieiros, con preto
de 5.000 enderezos (SOTO, 1983: 266). Sobre
Luis Soto e Florencio, Elixio Rodriguez, amigo de
ambos, apuntaba:

“Florencio era un tipo moi especial no sentido de
que todo 0 mundo o queria e non tifia roces con
ninguén. As veces enfadabase un pouco cos comu-
nistas, porgue os comunistas eran moi aboraza-
dos, tifamos un proxecto de algo e os comunistas
sempre queran a auga ao seu rego. Entonces,
Florencio, eu recordonalgunha xunta quetifiamos,
que se enfadaba, e chegouse induso a enfadar
con Soto ao que admiraba moito. Por outro lado,
Florencio era un homemoi correcto, era destes que



agrupaba a xente, mais que dividia, era un home
bondadoso, xeneroso, sempre atendia a razons,

non era sectario, tifia moitas virtudes, senénnon
seria amigo meu (..) Soto era perigoso, onde se
metia non habia quen competise con el. Mereciao,

porque era un homemoi traballador, Soto era un
tipo extraordinario, organizador, loitador nato.
Entonces ai, habia quefacer o quedicia Soto, sendn
non habia sociedade,escarallabaa. Eso é, tina moi
boas cualidades Soto, pero tifia eso: gustaballe

controlar todo”.!

Pese a todas as retesias, o proxecto Vieiros seguiu
para adiante, coa paréntese de ausencia do gale-
guismo militante no terceiro nimero. O empefio
dos seus creadores de que fose unha revista estrela
conseguirono, desde o principio, en contido e pre-
sentacion. No primeiro numero, o esforzo de FDG
para atraer ao galeguismo do interior deu os seus
froitos. Del Riego enviou nove artigos de plumas
significadas desde Galicia. A toda cor, ilustrada
con debuxos de Maside e Souto, entre outros, saiu
0 primeiro numero con gran éxito da critica, con
sesenta e oito paxinas de artigos e poemas, sen
publicidade, enteiramente escrita en galego e por-
tugués. O mundo literario galego quedou abraiado
do traballo feito polos galegosexiliados en México.
A achegade FDG para este primeiro namero foron
nove poemas mestizos. O segundo nimero (1962)
vai ver a incorporacion de artistas graficos novos
como Conde Corbal e Xosé Luis de Dios, entre
outros, e achegas literarias do grupo Brais Pinto.

O numero de paxinas agrandou ata oitenta e catro,
e FDG comunica con Soto e Velo para transmitirlle
a marxinacion a que se veu sometido polo grupo,
sendo, como era, codirector. No nimero tres xus-
tifican o cambio de codirector por problemas de
distancia, e “de forma voluntaria” (1965). Entre
tanto, Velo e Soto tratan de mediar con Florencio
para achegalo de novo a revista, mais non aparece
ningun traballo del, ainda que tifia varios envia-
dos. Sen que saibamos certamente o que pasou,
FDG volve a colaborar no ndmero catro (1968),
e ultimo, desta emblematica publicacién que se
presentaba cunha portada de Xaime Quessada.
Un poema e unha traducion de Rimbaud foron a
derradeira achega de Florencio.

O certo é que, liortas, a parte, esta bonita revista
chegou a Galicia e foi aceptada de moi bo grado
polos seus receptores. Supuxo un paso cualitativo
de referencia para as empresas editoriais que logo
se fixeron aqui. E deixou abraiados aos especialis-
tas por forma e fondo, e polos colaboradores con
que contou.

Eis foi Vieiros, confeccionada con agarimopor unha

empresa editorial sen empresarios ao uso, levada

por antifascistas de espirito republicano e galeguis-
ta desde o lonxano Golfo... logo foron esquecidas

todas as diferencias, co paso dos anos. Florencio e

Luis Soto cartedronse ata a morte deste.

Ricardo Gurriaran, Compostela, marzo de 2009.

FDG volve a colaborar no nimero catro (1968),
e tltimo, desta emblematica publicacién

que se presentaba cunha portada

de Xaime Quessada.

1 En gravacion feita a Elixio Rodriguez en México D.F., en 14 de febreiro de 1999.

